
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ, ԳԵՂԱՐՔՈՒՆԻՔԻ, ԼՈՌՈՒ, ԿՈՏԱՅՔԻ, ՇԻՐԱԿԻ, ՍՅՈՒՆԻՔԻ և ՏԱՎՈՒՇԻ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1.Ի կատարումն ՀՀ փոխվարչապետի՝ ՀՀ 2020 թվականի պետական բյուջեով նախատեսված կապիտալ ծախսերի նվազեցման գործընթացին համապատասխան ընթացք տալու վերաբերյալ 11.08.2020թ. N 05/61.1/38048-2020 հանձնարարականի ՀՀ տարածքային կառավարման և ենթակառուցվածքների նախարարության 27.08.2020թ. N ՍՊ/23.3/24651-2020 գրությամբ շրջանառության մեջ է դրվել «1049. Ճանապարհային ցանցի բարելավում» ծրագրի «21009. Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր՝ Տրանշ 3» և  «1157. Քաղաքային զարգացում» ծրագրի «12020. Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային ծրագրի ճանապարհային շինարարություն» միջոցառումների գծով արտաքին հատվածի մասով նվազեցումներ իրականացնելու վերաբերյալ ՀՀ կառավարության համապատասխան որոշման նախագիծ։ Այս կապակցությամբ առաջարկում ենք քննարկել նաև «1157. Քաղաքային զարգացում» ծրագրի «12013. Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային երկրորդ ծրագրի համակարգում և կառավարում» միջոցառման գծով արտաքին հատվածի մասով նվազեցումներ իրականացնելու հնարավորության հարցը։ 


2.Նախագծով ՀՀ Գեղարքունիքի մարզի Արծվանիստ Սևան Վերին Գետաշեն Ծովինար Լճաշեն Զոլաքար Վաղաշեն և Կարմիրգյուղ համայնքները դիտարկվել են որպես բարձր լեռնային համայնքներ և նրանց մասով ՀՀ պետական բյուջեի համաֆինանսավորման չափը նախատեսվել է 5%-ով ավել (համաձայն ՀՀ կառավարության 16.11.2006թ-ի N 1708-Ն որոշմամբ հաստատված՝ «ՀՀ պետական տարեկան բյուջեներով նախատեսված սուբվենցիաներից բացի Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի հայտի մշակման, ներկայացման, քննարկման և հաստատման» կարգի 24-րդ կետով սահմանված չափաբաժինների)։ Սակայն նշված համայնքները ընդգրկված չեն ՀՀ կառավարության 27.11.1998թ-ի N 756 որոշմամբ հաստատված՝ ծովի մակերևույթից 2000 և ավելի մետր բարձրության վրա գտնվող ՀՀ բարձր լեռնային բնակավայրերի ցանկում։ 





























3.Նախագծով նախատեսվում է ՀՀ Գեղարքունիքի մարզի Սևան համայնքի Գրիբոյեդով /546մ․/ և Նալբանդյան/1230 մ․ / փողոցների ասֆալտբետոնե ծածկույթի հիմնանորոգման աշխատանքների համար ՀՀ 2020 թվականի պետական բյուջեից հատկացնել 25893.3 հազար դրամ։ Սակայն Նախագծին կից ներկայացված ծախսերը հիմնավորող փաստաթղթերից (կապալի պայմանագիր փորձագիտական դրական եզրակացություն ունեցող նախագծանախահաշվային փաստաթղթեր) պարզ չէ թե վերը նշված ծրագրի շրջանակներում որ փողոցներն են նախատեսվում հիմնանորոգել։ 












Նախագծում առկա խմբագրական բնույթի մի շարք թերությունների վերաբերյալ առաջարկում ենք.
ա) Նախագծի N 1 հավելվածի  աղյուսակում նշված՝ ՀՀ Գեղարքունիքի  մարզի Վերին Գետաշեն (փողոցների ասֆալտապատում) Մաքենիս (հանդիսությունների սրահի սալիկապատում) Ծովինար (առուների կառուցում) Լճաշեն (մանկապարտեզի մասնակի վերանորոգում) Զոլաքար (մշակույթի կենտրոնի ներքին հարդարում) Երանոս (խմելու ջրամատակարարման ցանցի հիմնանորոգում) ՀՀ Լոռու մարզի Մայակովսկի (մանկապարտեզի վերանորոգում, բակի բարեկարգում) ՀՀ Սյունիքի մարզի Սևքար (մանկապարտեզի վերանորոգում, բակի բարեկարգում) համայնքների գծով ներկայացված միջոցառումների անվանումները համապատասխանեցնել փորձագիտական դրական եզրակացություն ունեցող նախագծանախահաշվային փաստաթղթերում նշված օբյեկտների անվանումներին
 բ) Նախագծի N 4 հավելվածի աղյուսակում «Այլ ծախսեր» տողին հաջորդող՝ «Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ» տողը հանել
գ) Նախագծի  N 6 հավելվածի աղյուսակում ՀՀ Գեղարքունիքի և Շիրակի մարզպետարանների մասով ճշտել համայնքների թիվը։





	 Չի ընդունվել
ՀՀ փոխվարչապետի՝ 11.08.2020թ. N 05/61.1/38048-2020 հանձնարարականը վերաբերում  է ՀՀ 2020 թվականի պետական բյուջեով նախատեսված կապիտալ ծախսերի նվազեցմանը, իսկ «1157. Քաղաքային զարգացում» ծրագրի «12013. Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային երկրորդ ծրագրի համակարգում և կառավարում» միջոցառման գծով նախատեսված ծախսերն ընթացիկ են, ուստի նշված հանձնարարականի հիման վրա արտաքին հատվածի մասով նվազեցումներ իրականացնելը նպատակահարմար չէ: 








Չի ընդունվել 
Նախագիծը ներկայացվել է համաձայն ՀՀ կառավարության 16.11.2006թ-ի N 1708-Ն որոշմամբ հաստատված՝ «ՀՀ պետական տարեկան բյուջեներով նախատեսված սուբվենցիաներից բացի Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիայի հայտի մշակման, ներկայացման, քննարկման և հաստատման» կարգի 24-րդ կետով սահմանված չափաբաժինների, քանի որ ըստ N 1708-Ն որոշման 1-ին կետի 2-րդ ենթակետով հաստատված կարգի 
10-րդ կետի ՝
«2020 թվականին սուբվենցիայի ամբողջական փաթեթները ներկայացվում են համապատասխան մարզպետարաններ մինչև 2020 թվականի մայիսի 26-ը, իսկ 11-րդ կետի՝ նախարարություն են ներկայացվում մինչև 2020 թվականի հունիսի 1-ը:» Հայաստանի Հանրապետության կառավարության 1998 թվականի նոյեմբերի 27-ի «Հայաստանի Հանրապետության բնակավայրերն ըստ բարձունքային նիշերի դասակարգելու մասին» N 756 որոշման մեջ կատաևված փոփոխություններն ուժի մեջ են մտել 27.05.2020 թվականին, մինչդեռ միջգերատեսչական հանձնաժողովի նիստերը, որոնց ընթացքում հավանության են արժանացել արդեն իսկ հավաքագրված և հանձնաժողովի անդամների կողմից քննարկված հայտերը, կայացել են սկսած 2020թվականի մայիսի 12-ից՝ ինչն էլ թույլ չի տվել արդեն իսկ ստացված սուբվենցիոն հայտերում կատարել չափաբաժինների փոփոխություն: 



Չի ընդունվել
Սուբվենցիոն հայտով նախատեսվում է հիմնանորոգել Սևան համայնքի Գրիբոյեդով /546մ․/ և Նալբանդյան/1230 մ․ / փողոցները: Աշխատանքների կատարման համար մրցույթը հայտարարվել է 2 չափաբաժնով: Նախագծում ներկայացվել են Նալբանդյան փողոցի հիմնանորոգման փաստաթղթերը՝ կապալի, հեղինակային հսկողության և այլն պայմանագրում հստակ նշված է փողոցի անվանումը: Սևան համայնքի Գրիբոյեդով /546մ․/ փողոցի ասֆալտբետոնե ծածկույթի հիմնանորոգման աշխատանքների համար նախատեսվող փաստաթղթերը կներկայացվեն մեկ այլ նախագծով:

